Nafarroa Bai parlamentu-taldeari atxikitako foru parlamentari Patxi Telletxea Ezkurra jaunak galdera bat egin du Escena dantza programari buruz (PES 420). Zehazki, jakin nahi du nola garatuko den, haren helburuak, ekintzak eta aurrekontua; noiz eginen den eta zein izanen diren arduradunak. Hona Vianako Printzea Erakundea-Kultura eta Turismo Departamentuko kontseilariaren erantzuna:
Escena programaren helburua da dantza-emanaldiak egitea, modu deszentralizatuan, Nafarroako herrietan. Dantza estilo desberdinak hartzen ditu: hip-hopa, flamenkoa, neoklasikoa, garaikidea. Gainera, beste jarduera batzuekin osatzen da: mintegiak, ikastaroak, master-class. Aurten, nabarmentzekoa da nolako lotura duen Uharteko Arte Garaikideko Zentroarekin, bereziki dantzari eta mugimenduari buruzko erakusketen zikloari dagokionez.

Programa martxoaren 15etik apirilaren 25era eginen da. 200.000 euroko aurrekontua dauka eta Kultur Jardueren Zerbitzuaren mendean dago, betiere Nafarroako Dantza Eskolaren eta Uharteko Arte Garaikideko Zentroaren laguntzarekin.
Hori jakinarazten dizut, Nafarroako Parlamentuko Erregelamenduaren 192. artikuluan xedatutakoa betez.

